[image: image5.png]“Sixteen hours, and he still won't talk.
Man, the overtime is killing me.”




>>  Ek wil asb inteken op Verskil              

  >>  Kanselleer asb my intekening op Verskil

Kliek op die knoppie en besoek ons sinode se webwerf [www.ngk-ntvl.com]  

30 April 2009 


 

Pinkster 2009

*  Die pinksterreeks sluit vanjaar by die Calvyn 500 feesvierings aan.  Kyk asseblief na die aangehegte stuk vir meer besonderhede en vir ‘n opsomming van die temas.
 

Kerkwees vir stukkende mense

*  Jaco Strydom vertel ‘n mooi storie (aangeheg) van ‘n belewenis in Matlala hospitaal waar hy beleef het dat daar maniere van kerkwees bestaan wat dit moontlik maak om mense en plekke te bereik wat buite die bereik van die tradisionele kerke en tradisionele bedieningsmetodes staan .
 

Diversiteit Bosberaad 18-19 Mei

>>  Jan Botha (jan@pastoralepraktyk.co.za) laat weet van ‘n interessante bosberaad oor diversiteit.
>>  Van die onderwerpe is:  “Die smet van diversiteit as andersheid” (dr. Charles Malan);  Diverse persoonlikhede van die NG Kerk se predikante  (dr Nelius Steyn);  Bio-diversiteit (prof. Willie van Heerden)  en Xenofobie en diversiteit: (me. Jolene Kloppers).
>>  Meer inligting word aangeheg.
 

Die Hoogste Doel
 

>>  Wêreldbeker 2010 gee wonderlike geleenthede vir Christene om uit te reik en vir gemeentes en kerke om saam te werk.
>>  Niekie Lamprecht [niekie@ooskerk.org.za] laat weet van samewerking tussen Ooskerk en die Central Baptist Church.  Hy het ook ‘n inligtingstuk saamgestuur oor die beplanning in Ooskerk.  Word gerus deel van die span en teken doele vir Christus aan!  
 

Sebiva Dienspunt

>>  Prof. Louis Jonker van die US Fakulteit Teologie laat weet:   „Die Sentrum vir Bybelinterpretasie en –vertaling in Afrika (SEBIVA) het onlangs 'n aanlyn-dienspunt vir ernstige eksegete van stapel gestuur. Dis nou moontlik om deel te word van 'n forum waar eksegetiese probleme met mekaar bespreek kan word, met insette deur kundiges van die Universiteit van Stellenbosch.“
>>  Meer inligting word aangeheg.
 

Bybel-Media Nuusbrief 

>>  Nuusbrief nr 8/2009 vertel van onderwerpe in Kerkbode van 1 Mei, Pinkstersketse en die Mure van Jerigo 
 
Ten slotte

>>  Cassie Carstens gee ‘n oorsig van besondere vierings in 2009 en daarmee saam liedere wat gebruik kan word.

>>  En .....

dan iets vir Werkersdag 1 Mei.

BYLAES
 PINKSTER 2009

“OPREG EN BEREIDWILLIG”: NAGEDINK OOR CALVYN EN DIE HEILIGE GEES

Pinkster is die seisoen van 50 dae wat strek vanaf Paassondag tot met Pinkstersondag. In hierdie tyd gedenk ons nie net die opstanding van Christus nie, maar ook hoe die Heilige Gees Christus se verlossingswerk, sy oorwinning oor die dood en sy opstandingslewe, in ons lewens ‘n werklikheid maak. Dit is die Gees wat hierdie heil bemiddel. Dit is die Gees wat ons in staat stel om die heilswerk van Christus in die geloof toe te eien. En dit is die Gees wat ons toerus en meeneem om die heil verder die wêreld in te dra. So maak die Gees ons deel van die liggaam van Christus en deel van die voortsetting van Christus se werk hier op aarde, totdat Christus deur sy Gees alles volbring.  

Die bedoeling is dat ons in hierdie 500ste herdenkingsjaar van Calvyn se geboorte saam met ander Gereformeerde kerke oor die wêreld heen opnuut sal nadink oor Calvyn as die teoloog wat hom by uitnemendheid besig gehou het met nadenke oor die werk van die Heilige Gees. Dit is deur die Heilige Gees wat ons, so het Calvyn dit as sy slagspreuk verwoord, “opreg en bereidwillig” gemaak word in ons roeping in die wêreld. 

Calvyn dink oor die Heilige Gees natuurlik vanuit die belydenis oor die Drie-eenheid. Hy was baie bang dat die Drie-eenheid op enige manier as drie heel afsonderlike persone verstaan sou word. Vir hom was die Heilige Gees eerder die krag van God, en dus die handelende God self. Die Heilige Gees wat in ons kom woon het, is tegelyk die Gees van God en die Gees van Christus (Rom 8:9). Alles wat die Vader en Seun doen, in die skepping, die herskepping en die voleinding, word toegepas en werklikheid gemaak deur die werk van die Gees. Die werk van die Gees gaan dus veel verder as net die bemiddeling en toeëiening van die heil in die individu. Die Gees het ook ‘n kosmiese werking, in die skepping en herskepping, in die natuur en kultuur, die politiek en die geskiedenis. Daarom handel die grootste deel van Calvyn se teologiese besinning oor die werk van die Heilige Gees. 

Hoewel ons God uit sy werke behoort te herken, is ons sondige oë en harte daarvoor te verduister. Ons kan God dus alleen deur sy geopenbaarde Woord ken. Hierdie Woord is opgeteken onder leiding van die Heilige Gees; dit is deur die Gees geïnspireer; die Gees oortuig ons van die gesag van die Woord, maak dit lewend en beseël dit in ons harte. So skep die Gees die moontlikheid om God te ken, in God te glo en in ‘n intieme en direkte verhouding met God te tree. Maar dit geskied deur die Woord. Daar is ‘n onverbreeklike band tussen die Heilige Gees en die Woord. Dit is byvoorbeeld die Gees wat deur die Woord die ontmoeting met God in die erediens bemiddel. Daarom staan die Woord sentraal in die erediens en is ‘n intieme eenheid en gemeenskap met God in ons aanbidding moontlik. Deur die Woord troos die Gees, lei die Gees, rus die Gees ons toe, gee die Gees krag en heling, vrede en vreugde, ware hoop en egte rus.  

Die Heilige Gees is egter nie net werksaam in die heilsbemiddeling- en toeëiening in die mens nie. Daar is ook ‘n kosmiese werking van die Gees. Die Gees is die Skeppergees. Reeds by die skepping van alle dinge was die Gees werkend teenwoordig. In die begin het die Gees van God oor die “afgrondelikheid” en die “vormloosheid” van alle stof gesweef, dié ongevormde massa “gekoester” en tot “skoonheid” omvorm en omskep. En dis alleen deur die krag van die Gees van God dat hierdie skoonheid van die wêreld behoue bly, ondanks die uitwerking van die sondeval daarop. Calvyn het destyds reeds besin oor aktuele vrae rakende die ekologie. 

Deur die bemiddeling van die heil in Christus omskep die Heilige Gees ons as gelowiges in die tempel van God, ‘n tempel waarin die Gees woon. Deur die werking van die Gees word die kerk versamel en opgebou. Aan die kerk gee die Gees gawes, heilsmiddele, die Woord en die sakramente, maar die Heilige Gees gee ook die ampte, die orde en die tug van die Christusregering. Daardeur skep die Gees éénheid onder die een Hoof, Christus Jesus. Hierdie een Katolieke kerk word geroep om onder leiding van die Gees openlik te getuig van Christus, in die wêreld, maar veral ook teenoor die burgerlike owerheid en alle ander magte wat in hierdie wêreld aan die werk is. Hiervan was die bediening van Johannes Calvyn, die pastor van ‘n gemeente van ontheemdes en vlugtelinge, wat so diep begaan was oor die nood van armes en die sosiale onreg van sy dag, ‘n sprekende voorbeeld. 

Hierdie Pinksterreeks sluit nou aan by die temas van die Week van Gebed wat in Januarie vanjaar behandel is. Dit poog om leraars te stimuleer tot verdere nadenke met die oog op die voorbereiding vir Pinkster. Sal dit nie goed wees as leraars van verskillende kerke saamkom om saam hieroor te besin nie! Ons het vanjaar verteenwoordigers van verskillende susterkerke, wat op een of ander wyse bande met die Fakulteit Teologie van die Vrystaatse Universiteit het, gevra om die verskillende temas te behandel. Elk doen dit met ‘n eie styl en benadering. Ons behoort dus op een of ander wyse almal hierby aansluiting te kan vind. 

Temas 

Inleidend:

· Nagedink oor Calvyn en die Heilige gees - Dr Gideon van der Watt (NG Kerk Vrystaat – Sekretaris vir Getuienis) 

· ‘n Kort Lewensgeskiedenis van Calvyn – Ds Jan Lubbe (NG Gemeente Berg en Dal)   

· Calvyn en Spiritualiteit – Prof Rian Venter (NG Kerk, Fakulteit Teologie, UV) 

Preke: 

1. Drie-eenheid, Christus en Gees - Johannes 16:5-15, 33 – Ds Molefi Lenkoane (NGKA Botshabelo)

2. Christus gee sy Gees en les ons diepste dors - Johannes 19:28-30 – Dr Charles Mistchell (NG Gemeente Heuwelkruin)              

3. Uniek is eksentries” – die skeppingswerk van die Gees - Genesis 1:1-2 en 2:7 – Ds Martin Laubscher (NG Gemeente Heuwelsig) 

4. Die Heilige Gees en ons heiligheid – Romeine 8:1-17 – Ds Tsidiso Monyatsi (VGKSA Botshabelo) 

5. Kerk as tempel van die heilige Gees – 1 Korintiërs 3:16 - Ds Maniraj Sukdaven (RCA, Fakulteit Teologie, UV) 

6. Heilige Gees, Waarheid en Versoening - Johannes 14:15-27 – Ds Joseph Pali (NGKA, Fakulteit Teologie, UV) 

7. Die heilige Gees en die eenheid van die kerk – Efesiërs 4:3-4 – Dr Dawid Kuyler (VGKSA, Kapelaan)  

8. Die Heilige Gees en ons aanbidding  - Romeine 8:18 -27 – Ds Jan Lubbe (NG Gemeente Berg en Dal)   

9. Die Gees en ons getuienis - Handelinge  4:23-31 [31] – Prof Pieter Verster (NG Kerk, Fakulteit Teologie, UV)  

10. Die Heilige Gees: Toekoms, hoop en vreugde – Efesiërs 1:13-14 - Ds Deborah Murley (St James, Church of England in South Africa, Bloemfontein) 

Die reeks is geborg deur die Christelike Lektuurfonds. Die volledige dokument is in Afrikaans of Engels beskikbaar by Amanda, tel: 021 873 6972 of amanda@clf.co.za. Dit kan ook afgelaai word by : (vgl hier Bybelmedia, NG Kerk Alg Sinode asook Communitas se webwerf.)    

Gideon van der Watt – 051 4066729   

(Nms Taakgroep van Algemene Diensgroep Diens en Getuienis) 

Terug na Verskil
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++

'n Ope brief aan Emerging movement mense

KERKWEES VIR STUKKENDE MENSE...

`n Tyd gelede het ek en `n paar van ons jongmense die eienaardigste ervaring in die Matlala hospitaal gehad. Ek is genooi om iets te deel by die “morning prayer”. Ons het baie saggies `n paar minute te vroeg opgedaag. Bang dat ons slapende pasiënte wakker sou maak het ons in doodse stilte net daar in die lang hospitaal gang gestaan en wag. Die volgende oomblik kom daar `n groot verpleegster by een van die sydeure ingebars en sy begin uit volle bors te sing en handeklap. Een vir een daag mense uit alle rigtings op. Eers was dit net `n paar verpleegsters en skoonmakers, maar toe kom die pasiënte! `n Sewejarige dogtertjie met haar drip in die een hand, `n ou tannie in haar vuil nagklere, `n man in `n rystoel en selfs mense uit die psigiatriese afdeling – een van hulle kom aangevlieg soos `n hippie op moon flower. Swartes, kleurlinge, Indiërs, dokters, verpleegters, skoonmakers, klerke, pasiënte en malles... Almal in een vrolike morning prayer. Saam toy toy ons toe die gang af. Die groot suster dans voor en die psigiatriese pasiënt vlieg agter. Dit was seker die mooiste openbaring van kerkwees wat ek ooit gehad het! 

Ek glo die emerging church het die potensiaal om presies dit reg te kry. Om die dokters, die siekes en die malles saam te laat dans. Vir lank wou die kerk vír die stukkende wêreld dans, hopelik leer ons nou weer om saam met hulle te dans. 

Vir my was die wonderlikste van die hele hospitaal petalje dat die dokters en verpleegsters in totale harmonie saam met die armes en siekes kon toy toy. Hierin lê ons grootste uitdaging vir kerkwees. Ek glo dat `n dokter `n beter dokter word wanneer hy saam met siekes dans...

Die emergent movement het baie om te gee vir, maar veral baie om te leer by `n stukkende wêreld. 

Daar is iets van God se hart wat `n mens nie kry in groot katedrale, roerende gebedsbyeenkomste, teksgetroue Bybelstudies, diep teologiese boeke en selfs in ure se stiltetyd nie – jy kry dit tussen straatkinders en vigspasiënte, in plakkerskampe en in hoerhuise. 

Jesus het gesê: “Ek was honger en julle het my iets gegee om te eet, dors en julle het my iets gegee om te drink, `n vreemdeling en julle het my gehuisves...”.  Dit is deel van God se plan dat die ware Jesus ontdek word tussen die armes, stukkendes en eensames. Mis jy die nood, dan mis jy God.

 Die Farriseërs en wetsgeleerdes het baie duidelik gedemonstreer dat dit moontlik is om baie godsdienstig te wees en God te mis. Ja, ek weet ons is besig met `n verhouding en nie `n godsdiens nie. Tog lyk dit asof Jesus ook gedien wil word tussen die armes. Matt 25:31- 46 maak dit duidelik: om die armes te dien is godsdiens – `n diens aan God. Sekere goed gaan nie reg gepraat of gebid word nie. Dit sal reg gedien moet word.

Een van die goed wat my baie opgewonde maak is die potensiaal binne die emergent church om die donkerste plekke van ons samelewing te penetreer. 

Ons mag nie ontaard in `n eksperimentele filosofiese “kyk hoe kreatief is ek” klub waarin die werklike nood van mense net weer `n bysaak en `n tema vir teologiese debat is nie. 

Dit is `n leuen dat ons as volgelinge van Jesus reuse impak sal maak sonder dat dit ons iets kos. Dit het die vroeë Christene hulle lewens gekos. Die gemaklike evangelie is nie die evangelie van Jesus Christus nie. Om Jesus te volg is `n hoë risiko avontuur wat alles vra en lei na die donkerste plekke op aarde. 

Die wêreld het genoeg godsdienstige instellings. Wat nodig is, is `n onselfsugtige community van mense wat permanent op `n uitreik is, wie se karre, huise en beursies saam met hulle tot bekering kom en wat consumerism verruil het vir `n lewe van eenvoud en totale selfopoffering. Ons het `n nuwe spritualiteit nodig vry van materialisme en gemaksug.

Die hoop is dat die emergent church hoogmoed en materialisme sal ontmasker vir wat dit is en weer die eenvoud en mobiliteit van die vroeë kerk sal herontdek. My groot probleem met baie hoofstroom kerke is nie in die eerste plek dat hulle so stadig, stuck up of onkreatief is nie, maar dat hulle christenwees so ingewikkeld maak.

Dit mag moeilik wees om Jesus te volg, maar dit is defnitief nie so ingewikkeld nie. Ongeletterde mense doen dit al eeue lank! Dit mag byvoorbeeld baie moeilik wees om jou goed te verkoop en die geld vir die armes te gee, maar wanneer ons sê dat dit ingewikkeld is, is ons waarskynlik besig om te probeer om ons besittings te behou.

Vra ek dat ons `n meer humanistiese benadering volg? Ja! Jesus het nie gesê: Ek was honger en julle het vir my gebid, dors en julle het vir my gepreek, `n vreemdeling en julle het teologies oor my besin, nie... Moeder Tereasa se humanitêre benadering maak tot vandag toe, lank na haar dood, steeds deure oop vir die verkondiging van die Evangelie in Indië (ten spyte van `n nare geskiedenis van kolonialisering deur kerkmense wat die “regte goed” geglo het). 

Binne die post modernisme se bewustheid van oorweldigende onsekerhede is daar een sekerheid waaroor niemand kan stry nie: God is aan die kant van die armes, stukkendes en eensames. Byna al die teologiese tradisies stem hiermee saam (ten minste teoreties...). Min kry dit egter reg om `n geloofsgemeenskap wat dit effektief illustreer te kweek.

My hoop vir die kerk lê tot `n groot mate in die emergent beweging. Die laaste ding wat ons egter nodig het is om die moderne country club idee van kerkwees te vervang met `n post-moderne country club. 

Jy kan al Brian McLaren se boeke op jou rak hê, Erwin McManus se beste vriend wees, al Tony Jones se seminare bywoon, oor en oor catch words gebruik soos “missional” en “conversation”, kerk hou op `n Donderdag en sit en preek, maar as dit nie uiteindelik impak maak op byvoorbeeld die 140 000 weeskinders in die Tswane gebied alleen nie, dan het ons waarskynlik God se hart gemis en niks gevorder nie. 

Ons sal moet besef dat die groot toets nie in die kerk geskryf word nie, maar in die gemeenskap. Daar is te veel leiers wat missionêr wil wees vanuit `n gemaklike studeerkamer, terwyl effektiewe leierskap (Jesus?) nie net vertel nie, maar demonstreer. 

Mag die emerging church in Suid Afrika díe gemeenskap wees wat ons help om saam met armes en stukkendes te dans.

Jaco Strydom,  Echo Jeugbediening

Terug na Verskil
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++

DIVERSITEIT BOSBERAAD/SAAMDINK 18 – 19 MEI 2009 (PRETORIA)

Dagsê al die diversiteitsmense,

Ons as diversiteit taakspan van Noordelike Sinode nooi julle as kollegas, lidmate en belangstellendes uit om vir twee dae saam met ons oopkop  te dink en te beplan oor die belangrike en aktuele tema. Ons saamdink/bosberaad oor diversiteit is gefinaliseer vir 18 – 19 Mei in Pretoria, Florauna NG Gemeente se gemeente sentrum. Ons begin Maandag 18 Mei om 08h30 en behoort Dinsdag 19 Mei om 15h00 klaar te wees. Reis reëlings kan dienooreenkomstig getref word. Dit sou miskien goed wees om al die Sondag aand in te ry om Maandag oggend se verkeer vry te spring. Indien julle wil oorslaap, kan ons met ons taakspan lede en lidmate van ons gemeentes in Pretoria  oornag reëlings tref.

Die doel is  om oopkop en baie prakties, vanuit verskillende hoeke oor diversiteit na te dink en om ook saam op ‘n moontlike reis te vertrek op dié uitdagende pad. Dit is ‘n oop gesprek met ‘n paar inleiers wat vanuit hulle spesialisvelde vir ons gaan help om uit ons blokke te kom vir die reis. ‘n Inleier het ‘n halfuur om met behulp van ‘n PowerPoint aanbieding die gesprek in te lei waarna die ander halfuur aan die bespreking van die onderwerp gewy sal word. Die inleiers sal hulle aanbiedings dan ook aan ons beskikbaar stel. Harde kopieë sowel as elektroniese aanbiedinge sal beskikbaar wees.

Ons as taakspan wil ook ander belangstellendes nooi om die geleentheid by te woon. Ons kan slegs 20 ander persone (nie taakspanlede) akkommodeer anders raak dit te groot en lomp. Bespreek dus jou plek vroegtydig om teleurstelling te voorkom! Die koste beloop R180 vir die hele bosberaad. Dit sluit verversings, etes en dokumentasie in.

Bevestig asb. jou deelname aan die “saamdink” voor Maandag 11 Mei per e-pos of telefonies! (Jan Botha by jan@pastoralepraktyk.co.za, 012-5463545 of Retha Kruidenier by retha@geo-logic.co.za , 012-3291352)

Mooiloop

Jan Botha
_______________________________________________


Saamdink: Tentatiewe padkaart vir ons reis

Maandag 18 Mei

08h30 – 09h00  Aankoms en registrasie
09h00 -  09h30  Verwelkoming  Dr. Jan Botha (voorsitter van die taakspan vir

    diversiteit)              

09h30 – 10h30  Inleier 1 Dr. Johan Pienaar (Moderator van Noordelike Sinode)

     Agtergrond en diversiteit in die NG Kerk

10h30 – 11h00  Verversings 

11h00 – 12h00  Inleier 2  Dr. Fanie Cronje (Spesialis in OT): Diversiteit in die

    Ou Testament en antieke tye
12h00 – 13h00  Saamdink!!!

13h00 – 14h00  Ete

14h00 – 15h00  Inleier 3 Ds. Dieter de Bruin (Studente predikant by TUT) :



    Diversiteit in die erediens, liturgie en simboliek

15h00 – 16h00  Inleier 4 Dr. Charles Malan (eertydse professor in Afrikaans en

    bekende skrywer): “Die smet van diversiteit as andersheid”
16h00 – 16h30 Verversings

16h30 – 17h30 Inleier 5 Dr. Nelius Steyn (Predikant by Wonderboom NG

              Gemeente): “Vier ons andersheid” Diverse persoonlikhede

   van die NG Kerk se predikante

17h30 – 19h00 Saam op reis

19h00 -   Ete en saam kuier

Dinsdag 19 Mei

08h30 – 09h30 Inleier 6 Prof. Willie van Heerden: Bio-diversiteit (professor in

                          OT by UNISA)
09h30 – 10h30 Inleier 7 Me. Jolene Kloppers (Kenner en spesialis): Xenefobie

                         en diversiteit
10h30 – 11h00 Verversings

11h00 – 12h00 Samevatting Dr. Jan Botha (Predikant by Eloffsdal NG

                         Gemeente): Diversiteit, moontlike stories van Hoop!                                                                        

12h00 – 13h00 Saamdink!!! (werkgroepe en nuwe spesialiste)
13h00 – 14h00 Ete

14h00 – 15h00 Die reis nou en verder!

15h00 -             Afsluiting
Terug na Verskil
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++
“DIE HOOGSTE DOEL!” (The Ultimate Goal!)

Ons deelname aan die konfederasie en Wêreldbeker-Sokker.

BAIE BELANGRIKE INLIGTING VIR ELKEEN.

’n WONDERLIKE GELEENTHEID om ’n GETUIENIS te lewer – deur INTERKERKLIKE SAMEWERKING, DIENSBAARHEID en GETUIENIS.

Ons gaan kragte saamspan met Central Baptist Churh - ons bure in Schoemanstraat.  

HOEKOM werk ons nie op ons eie nie?  1.  Ons kerkgebou lê binne die “rooi sone” wat beteken dat toegang tot ons omgewing baie beperk gaan wees.  Ons gaan selfs nie eredienste binne ons kerkgebou op sokkerdae of dae voor groot sokker byeenkomste kan hou nie. 2.  Ons kry hierdeur ’n wonderlike geleentheid om met ’n “Service-based-congregation” (Gemeentes baie naby aan die stadion), saam met Sascol (Die groot Suid Afrikaanse Christelike sport organisasie wat die kerke en buite kerklike organisasies saam organiseer) onder die banier van TUG (The Ultimate Goal – Christus en sy Koninkryk), saam te werk. 3.  As Christene kan ons mekaar help om ’n getuienis te lewer na die wêreld dat ons een in Christus is, ons saam kan diens lewer na die stad en vir die wêreld iets wys van Christus se liefde in ons. 

GAAN ONS NIE EREDIENSTE HOU NIE?  Ons sal nie in die Ooskerk kan nie, maar op die oomblik onderhandel ons met die Groenkloofkampus of ons hulle ouditorium kan gebruik vir die Sondae- oggende wat ons nie in ons eie gebou kerk kan hou nie.  (Luister vir meer inligting).

Oggenddienste:  Die volgende oggenddienste word geraak. 21 Junie 2009. (Luister vir meer inligting)

Aanddienste: Die volgende aanddienste word geraak: 14 en 21 Junie 2009. Daar is egter gedink dat vir die volgende aanddienste ons eredienste saam met “Central Baptist Church” kan hou.  Baie belangrik.  Sondagaand 14 Junie  en 21 Junie om 18:00 gaan ons erediens hou saam met ons bure.  Hierdie gaan mooi geleenthede wees waar ons mekaar kan leer ken, saam aanbid en saam gesels oor hoe ons verstaan God gedien kan word tydens hierdie groot sportbyeenkomste.

HOE KAN JY BETROKKE RAAK? (Ons hoop sommer ’n klomp lidmate sal help!)

Ons soek ’n komitee wat bestaan uit lidmate wat:  1.  kan help om vrywilligers te identifiseer om diens te lewer (Wat en hoe sal ons oordra);  2.  wat wil help met die beplanning en daarstel van spesiale uitreik eredienste en diensgeleenthede;  3.  wat kan help met ons gesig na buite, met die vertoon van sokkerwedstryde op ’n groot skerm;  4.  wat kan help met die daarstel en bestuur van die fasiliteite;  5.  wat kan help met sekuriteit;  6.  wat kan help met die daarstel en bedien van tee, koffie en beskuit;  7.  wat kan help met die daarstel van literatuur, baniere, ens.

Ons hou saam met Central Baptist Church en hulle komitee op 28 April om 19:00 by hulle kerkgebou ’n vergadering.

Wil jy help? Kontak asb. die leraars, of kerkkantoor dat ons jou besonderhede kan kry!
Terug na Verskil
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++

Dienspunt vir ernstige eksegete (kort weergawe)
Die Sentrum vir Bybelinterpretasie en –vertaling in Afrika (SEBIVA) het onlangs 'n aanlyn-dienspunt vir ernstige eksegete van stapel gestuur. Dis nou moontlik om deel te word van 'n forum waar eksegetiese probleme met mekaar bespreek kan word, met insette deur kundiges van die Universiteit van Stellenbosch. Besoek die webblad www.cebita.org om sommer vandag nog te registreer!

Dienspunt vir ernstige eksegete (langer weergawe)
Die Sentrum vir Bybelinterpretasie en –vertaling in Afrika (SEBIVA) het onlangs 'n aanlyn-dienspunt vir ernstige eksegete van stapel gestuur. Hierdie sentrum wat gesetel is aan die Universiteit van Stellenbosch het ten doel om Bybelinterpretasie en Bybelvertaling akademies te ondersteun. Die deelnemende departemente aan die Sentrum (die Departemente Antieke Studie en Ou & Nuwe Testament) beskik oor 'n hele aantal dosente wat 'n wye spektrum van ekspertise oor die Ou en Nuwe Testament verteenwoordig, asook die wêrelde waarin die  Bybel ontstaan het. Deur middel van 'n aanlyn-dienspunt wil hierdie Sentrum graag eksegete en vertalers met mekaar in gesprek bring, en ook van raad bedien.

Die dienspunt het twee toegangspoorte: een vir ernstige eksegete, en een vir professionele vertalers. Die dienspunt vir eksegete wil veral gesprek onder leraars en predikers oor allerhande eksegetiese sake fasiliteer. Dit wil poog om die "eksegetiese eensaamheid" waarin heelwat predikante verkeer, te deurbreek. Dit bied die geleentheid dat eksegetiese vrae onder een van die kategorieë in 'n gespreksforum gevra kan word. Ander deelnemers kan dan daarop reageer. Die deelnemende dosente van die Sentrum sal ook vanuit hulle spesialisasievelde perspektiewe verskaf wat ter toeligting sal dien. Deelnemers kan die opsie kies om telkens per e-pos gewaarsku te word as daar nuwe deelname of reaksies was in die betrokke kategorie. Op hierdie manier ontstaan daar dan 'n groepsgesprek rondom eksegetiese kwessies, en is daar die geleentheid om met kundiges oor hierdie kwessies skouer te skuur.

Die dienspunt vir vertalers bied tans ook 'n portaal wat spesifiek aan die nuwe Afrikaanse Bybelvertalingsprojek gewy word. Die werkboek waarvolgens die vertaling voorberei word, is ook op SEBIVA se webblad beskikbaar.

Besoek sommer vandag nog die webblad www.cebita.org om op hierdie dienspunt te registreer! En kyk gerus na watter ander moontlikhede die Sentrum dalk aan u kan bied!

Vir verdere inligting hieroor kan Louis Jonker, die Direkteur van SEBIVA by LCJ@sun.ac.za gekontak word, of kan 'n nota aan Werner Lategan, die koördineerder van die dienspunte, by walategan@sun.ac.za gestuur word.
Terug na Verskil
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++

BYBEL-MEDIA NUUSBRIEF 8/2009

Lees in Kerkbode van 1 Mei:

· Ondersoek na die kerkmedia was “’n dapper stap”. En lei tot “nuwe Kerkbode”.

· Suid-Afrika se demokrasie groei.

· Andrew Murray-prys word aan skrywer van boek oor Jesus toegeken.

· Faith like potatoes word nou ook in die VSA versprei.

· Onbeskaamd eties: Die Unashamedly Ethical-veldtog wil die morele weefsel van Suid-Afrikaners, maar uiteindelik ook mense wêreldwyd, herstel. Wat behels dit?

· Is dit belangrik vir die kerk wie regeer: Die idee heers dat indien die “regte” party tog net aan die bewind kom en die “regte” president regeer, sal dit goed gaan met die kerk. Is dit waar?

· SMS-vrse brk rspk vi Bybl af.

· Esterhuyse se God en die gode van Egipte vra openhartige gesprek.

· Waar was Christus die 40 dae voor sy hemelvaart?

· Arbeidsbediening maak lidmate se arms in werkplek sterk.

Preeksketse vir Pinkster 2009 híér beskikbaar

Moontlik is jy hard aan die voorberei vir Pinkster 2009? Om dié groot taak vreugdevol te maak, is ’n volledige stel preeksketse beskikbaar wat kan dien as hulp/inspirasie/ motivering. Mag Pinkster vanjaar groot seën vir jouself en die gemeente bring.

Preeksketse is gratis beskikbaar. Gaan na ons webwerf: www.bybelmedia.co.za , klik op Bedieninge en Kursusse, klik daarna op aflaaibaar onder die hofie: Dienste. 

Die mure van Jerigo val weer!
Hierdie keer met sterre soos Anna-Mart van der Merwe, Gys de Villiers, Oscar Petersen, Nqobile Sipamla en die Stellenbosch Libertas-koor onder leiding van Johan de Villiers.
Die stories van Moses en Josua en hul soeke na vryheid was die inspirasie agter die musiekspel Jericho! Die temas van hoop, vryheid en geloof word verken deur gebruik te maak van vertelling, sang en oudiovisuele materiaal. Die DVD is deur Mema-Media vervaardig tydens 'n optrede in die Oude Libertas-teater in Stellenbosch.

Die DVD kan bestel word by 0860 26 33 42 of gekoop word by: www.bybelmedia.co.za. Die prys is slegs R150.00 en sluit verpakking en versending in.
Inligting, Navrae en Diensverskaffing: Skakel 0860 26 33 42

· Of stuur jou bestelling per e-pos na: bestel@bmedia.co.za
·    Of koop direk met jou kredietkaart op die webtuiste: www.bybelmedia.co.za
Hans Steyn

Hoof: Bemarking en Fondswerwing

E-pos: hans@bmedia.co.za  

Tel: 021 864 8223

Terug na Verskil
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++

IN 2009 IS DIT ….

-- saamgestel deur ds Cassie Carstens, NG Wierdapark-Suid, Centurion

575 jaar : 1434

Bianco da Siena – sterf 1434 in Venesië, Italië.

Hy is die oorspronklike digter van Come Down, O Love Divine, in Engels vertaal deur Richard F Littledale. In 1906 skep Ralph Vaughan William die melodie DOWN AMPNEY op hierdie teks -- in ons Liedboek 441.

500 jaar : 1509

Johannes Calvyn – gebore 10 Julie 1509 in Noyon, Picardy, Frankryk; sterf Genève, Switserland 27 Mei 1564.

Calvyn (die bekende Switserse hervormer) was die dryfkrag agter die daarstelling van metriese psalms in die Franse taal. Dit begin in Strassburg 1539 (digter Théodore de Bèze) en eindig uiteindelik in Genève 1562 met Psaumes de David mis en rime Françoise par Clement Marot & Théodore de Bèze. Die twee groot komponiste was Louis Bourgois (1551) en Maître Pierre Devantés (1562). In ons tyd staan dit bekend as die GENEEFSE PSALTER – ‘n onmisbare deel van ons kerkliedereskap, oa Psalms 42, 84, 86 en 116.

425 jaar : 1584

Melchior Teschner – gebore 29 April 1584 in Franstadt, Silesië; sterf 1 Desember 1635 in Oberpritschen, Silesië.

Hy was ‘n Lutherse kantor en die komponis van die melodie Valet will ich dir geben, geskryf vir ‘n liedteks van Valerius Herberger oor die pesplaag in 1613. Dit word gebruik by ons Psalm 128 en Liedere 409, 485, 535 en 590.

400 jaar : 1609

Michael Franck – gebore 1609 en oorlede 1669.

Skepper van die melodie Jour de Seigneur – dit word gebruik by ons Lied 238 (God, enkel lig) en Lied 309 (My lewe bly aan U gewy). 

350 jaar : 1759

(1) George Friedrich Handel – gebore 23 Februarie 1685 in Halle, Duitsland; sterf 14 April 1759 in Londen, Engeland.

Handel was een van die bekendste orreliste en komponiste van die 18e eeu, veral van orrelwerke en oratoria (oa die bekende Messias). Sy melodie MACCABEUS (uit die oratorium Judas Maccabeus 1745) word gebruik by Lied 417 = Jesus, ons eer U. Die melodie ANTIOCH van Lowell Mason (1848) is is waarskynlik aan Handel ontleen – dit word gebruik by ons Lied 201 = Lofsing die Heer, buig voor Hom neer (Joy to the world – Isaac Watts 1719). 
(2) William Shrubsole – gebore 1759; sterf 1629

Hy is die digter van Arm of the Lord, awake, awake! (1795). Dit is in Nederlands vertaal vir opname in Zionsliederen 1871, in Afrikaans deur GBA Gerdener vir die Halleluja 1931, en verwerk derur Attie van der Colf 1978/2001. Dit word in ons Liedboek by die melodie WINCHESTER NEW (Hamburg 1690; Halle 1704) gebruik by Lied 436 = Herskep, o Gees, laat leef, o Gees.

225 jaar : 1784

Rutger Schutte – gebore 1708; sterf 1784.

Hy is die digter van die Nederlandse teks Middelpunt van ons verlangen (1806) – dit kom voor in ons Liedboek by Lied 393. Die Afrikaanse teks van hierdie alombekende lydenstydlied is van Attie van der Colf 1978/2001.   

200 jaar : 1809

(1) Abraham Rutgers – gebore 1751; sterf 1809.

Hy vertaal verskeie Duitse tekste in Nederlands vir die 1806-bundel, oa Wer nur den lieben Gott lässt walten (Georg Neumark 1641) – dit kom voor by Lied 575 = Wie op die Heer vertrou in lyding.

(2) Franz Joseph Haydn – gebore 31 Maart 1732; sterf 31 Mei 1809 in Wene, Oostenryk.

Hierdie bekende Oostenrykse komponis is veral bekend vir sy misse, oratoria (oa Die Skepping) en talryke simfonieë. Van sy melodieë kom voor in verskeie Protestantse bundels, oa AUSTRIA, wat vanaf 1797 as die  Oostenrykse volkslied gebruik is (en tans ook die amptelike volkslied van die verenigde Duitsland is). Geen van sy musiek kom egter in ons Liedboek voor nie.

(3) Felix Bartholdy-Mendelssohn – gebore 3 Februarie 1809 in Hamburg en sterf 4 November 1847 in Leipzig, Duitsland.

Die Jood wat Christen geword het! Hy het talryke geestelik werke geskep (oa die Lobgesang). Sy bekendste kerklied bly egter die kerslied Hark, the herald angels sing (teks van Charles Wesley 1739). Die Afrikaanse teks Hoor die blye en’lelied is ons Lied 365.
175 jaar : 1834

(1) Sabine Baring-Gould – gebore 28 Januarie 1834 in Exeter, Engeland; sterf 2 Januarie 1924 in Lew Trenchard.

Hy was ‘n Anglikaanse priester, digter en musikus. Die bekende Onward, Christian Soldiers (1865) is sy pennevrug – Attie van der Colf het dit in 1984/1989/2001 verwerk na Soek in God jou sterkte (op die melodie ST GERTRUDE van Arthur Sullivan 1842-1900). Dit is Lied 513.

(2) (Arabella) Kathrine Hankey – gebore 1834 in Clapham, Londen; oorlede 9 Mei 1911 in Westminster, Londen.

Sy was lid van die evangeliese “Clapham Sect” en ‘n sterk ondersteuner van die sending. Sy is teksdigter van Tell me the old, old story 1866 op die melodie TELL ME van WH Doane (1832-1915). Dit is die bekende Halleluja 143 = Bring my die ou, ou tyding.

150 jaar : 1859

(1) Carl Gustaf Boberg – gebore 16 Augustus 1859 in Mönster, Swede; sterf Kalmar 7 Januarie 1940.

Hy was lid van die Sweedse parlement en ook ‘n kerkliedskrywer. Sy bekendste lied is How Great Thou Art (O Lord, my God, when I in awesome wonder), op die Sweedse volksmelodie O STORE GUD – ons Lied 464 = O Heer, my God  (teks Attie van der Colf 1989/2001). Die lied was in Engels vertaal deur Stuart Wesley Keene Hine, ‘n Britse sendeling in Oos-Europa iwers in die 1920’s en 1930’s, nav ‘n Russie vertaling van ‘n Duitse vertaling van die oorspronklike Sweedse teks!

(2) Gereformeerde Kerke in Suid-Afrika (Dopperkerk) 

Gestig 11 Februarie 1859 onder n seringboom (tans ‘n nasionale minument) in Rustenburg deur ds Dirk Postma. Hulle het weggebreek van die NG Kerk weens die gesange – hulle sing net psalms en Skrifberymings. Bekende Doppers was/is president Paul Kruger van die ZAR, die digter en Bybelvertaler dr JD du Toit (Totius) en die voormalige RSA Staatspresident mnr FW de Klerk. Die Totius-omdigtings van die 150 psalms (1927) word vandag nog in die Afrikaanse kerke gebruik, en veral in die Gereformeerde Kerke.

(3) Philip Spitta – gebore 1801; sterf 1859.

Hy is die skepper van die Duitse teks O komm, du Geist der Wahrheit (1827) op die melodie Lob Gott getrost mit Singen (1480; geestelik 1535; Boheemse Broeders 1544; Johan Crüger 1662). Die Afrikaanse weergawe van Izak de Villiers 1978/2001 O Leidsman, Gees van waarheid is ons Lied 437. 

100 jaar : 1909

Will L Thompson – gebore 7 November 1847 te Smith Ferry, PA en sterf 20 September 1909 in New York, NY in die VSA.

Hy is die komponis van Softly and tenderly Jesus is calling (THOMPSON) – die die bekende Halleluja 181 = Saggies en teer is die roepstem van Jesus.

75 jaar : 1934

(1) Jack W Hayford – gebore 25 Junie 1934 in Los Angeles, CA in die VSA.

Hy is president van die International Church of the Foursquare Gospel in Los Angeles en ook skepper (teks en melodie) van die bekende MAJESTY in 1981. Dit is Lied 175 = Majesteit.

(2) Adelaide E Pollard – gebore 27 November 1862 in Bloomingfield, IA en sterf 20 Desember 1934 in New York, NY.

Sy was ingestel op “missions”, veral “healing ministries”. Teksdigter van Have Thine own way, Lord (1901) op die melodie ADELAIDE van Geogre C Stebbing (1907) – dit is ons Lied 528 = Leer my u wil, Heer.
Terug na Verskil
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++

